
NO SOALAN: 10 
 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA : YB TUAN PRABAKARAN A/L M  

PARAMESWARAN [ BATU ]   
   

TARIKH  : 4 FEBRUARI 2025 (SELASA) 

 

 

SOALAN 

 

TUAN PRABAKARAN A/L M PARAMESWARAN [ BATU ] minta 

PERDANA MENTERI menyatakan langkah-langkah yang diambil oleh 

Jabatan Wilayah Persekutuan untuk memperbaiki pengurusan sampah 

dan mengatasi masalah pembuangan sampah haram di kawasankawasan 

tumpuan pelancong dan pusat bandar termasuk kawasan perparitan. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI 

(WILAYAH PERSEKUTUAN) 

 

Tuan Yang di-Pertua,  

 

1.  Untuk makluman Ahli Yang Berhormat, Jabatan Wilayah 

Persekutuan (JWP) telah melaksanakan program Bersih Setiap 

Tempat (BeST) di semua kawasan Parlimen dalam Wilayah 

Persekutuan. Kempen BeST ini bertujuan meningkatkan tahap 

kebersihan, kesedaran sivik, serta rasa tanggungjawab bersama 

dalam kalangan warga Wilayah Persekutuan.  

 

2.  Kempen ini telah dilancarkan pada 19 Januari 2025 (Ahad) di 

Pavilion, Bukit Bintang, dan turut dilaksanakan serentak di ketiga-

tiga Wilayah Persekutuan. Inisiatif ini selari dengan visi Bandar 

CHASE, di mana kebersihan menjadi salah satu komponen utama 

dalam membentuk sebuah Clean City dan akan dipanjangkan untuk 

dilaksanakan sendiri oleh mereka yang berminat termasuk 

komuniti, Majlis Perwakilan Penduduk, NGO, persatuan penjaja 

dan lain-lain.  

 

3.  Disamping itu juga, JWP sedang dalam perbincangan dengan 

SWCorp untuk mendaya-upayakan golongan gelandangan yang 

selama ini menjadi ‘masalah (problem)’ dalam penghasilan sampah 

kepada ‘sumber penyelesaian (solution)’ pembersihan sampah di 

Wilayah Persekutuan. 

4.  Dalam masa yang sama, Dewan Bandaraya Kuala Lumpur (DBKL), 

Perbadanan Putrajaya (PPj), dan Perbadanan Labuan (PL) 

memperkasakan inisiatif Waste to Wealth dan Zero Waste bagi 

meningkatkan pengurusan sisa serta kelestarian alam sekitar di 

Wilayah Persekutuan. Antaranya, program 1 Komuniti 1 Kitar 

Semula (1C1R), yang membolehkan komuniti menukar barangan 

kitar semula kepada keperluan harian melalui sistem barter atau 

pembayaran sewa rumah bagi penduduk PPR/PA. Mereka juga 

boleh menjana pendapatan dengan pertukaran minyak masak 

terpakai (Circular Economy).  

 

5.    Beberapa  langkah  turut  diambil  dalam  memperbaiki  pengurusan   

           sampah  dan   mengatasi   masalah   pembuangan  sampah  haram    

           seperti berikut:  

 

i. SWCorp dan Alam Flora meningkatkan kutipan sampah di pusat 

bandar, sementara Zon Bebas Sampah diperkenalkan dengan 

kompaun maksimum (RM500) bagi kesalahan membuang sampah 

serta menambah frekuensi sehingga 3 kali pembersihan dalam 

tempoh 24 jam;  

 

ii. Pemasangan 2,000 CCTV berteknologi AI di WP Kuala Lumpur 

bagi mengesan aktiviti pembuangan sampah haram. Ops 

Penguatkuasaan Anti-litter dikuatkuasakan, dengan 2,457 

kompaun dikeluarkan pada 2024 di bawah Akta 133 (Akta Jalan, 

Parit dan Bangunan);  

 

iii. Di Putrajaya, pemantauan kebersihan dilakukan 

sekurangkurangnya 24 kali setahun, sementara di WP Labuan, 

kutipan sisa domestik dijadualkan tiga kali seminggu di luar bandar 

dan setiap hari di kawasan bandar; dan 

iv.  Labuan menambah 14 tong Roro (jumlah kini 35), membina enam 

tapak Roro, lima rumah sampah, dan 104 tapak sampah di 

kawasan hot spot. Sebanyak 83 Communal Bin dibeli dengan 

kapasiti 1,100 liter (18 unit), 240 liter (25 unit), dan 120 liter (40 unit). 

Rondaan ditingkatkan di kawasan aduan pembuangan sampah 

haram dan keperluan pemasangan CCTV sedang dinilai.  

 

v.   Terkini, DBKL akan melancarkan Pelan Hala Tuju Kuala Lumpur Ke 

Arah Sifar Sisa 2040 yang mensasarkan 60% pengurangan sisa 

menjelang 2040 ke tapak pelupusan. Ini membuktikan komitmen 

berterusan JWP serta agensi di bawahnya dalam memastikan 

pengurusan sampah sentiasa berada pada tahap yang terbaik.  

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA : YB DATUK SERI SARAVANAN A/L  

MURUGAN [ TAPAH ]  
    

TARIKH  : 4 FEBRUARI 2025 (SELASA) 

 

 

SOALAN 

 

DATUK SERI SARAVANAN A/L MURUGAN [ TAPAH ] minta PERDANA 

MENTERI menyatakan status terkini Memorandum Persefahaman (MoU) 

pada 25 November 2010, Bandaraya Berkembar Kuala Lumpur-Chennai 

dengan hasrat untuk memperkukuh hubungan dan meningkatkan 

kerjasama di antara dua bandar raya tersebut. Kerajaan Malaysia diwakili 

oleh Dewan Bandaraya Kuala Lumpur dan Kerajaan India diwakili oleh 

Corporation of Chennai. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI 

(WILAYAH PERSEKUTUAN) 

 

Tuan Yang di-Pertua,  

 

1. Untuk makluman Ahli Yang Berhormat, Memorandum Persefahaman 

(MoU) Bandar Raya Berkembar antara Kuala Lumpur dan Chennai 

ditandatangani pada 25 November 2010, bahawa MoU tersebut 

bertujuan untuk memperkukuhkan hubungan dan meningkatkan 

kerjasama strategik antara kedua-dua bandar raya. Melalui MoU ini, 

beberapa bidang telah dikenal pasti sebagai fokus kerjasama, 

termasuk: 

 

i. Pertukaran kepakaran dalam pengurusan bandar raya;  

 

ii. Perkongsian maklumat, pengalaman, dan pengetahuan melalui 

program latihan, seminar, dan lawatan kerja;  

 

iii. Pelaksanaan projek bersama dalam bidang pembangunan 

bandar dan kemampanan; dan iv. Penganjuran dialog dan 

mesyuarat berkala untuk membincangkan isu-isu yang memberi 

manfaat kepada kedua-dua pihak. 

 

2. Tempoh MoU adalah lima tahun iaitu 2010 hingga 2015 dan dilanjut 

secara automatik untuk 5 tahun seterusnya iaitu 2016 hingga 2020 

sahaja. Walau bagaimanapun, Kuala Lumpur sentiasa mengalu-

alukan peluang kolaborasi untuk menjalankan pelbagai inisiatif ke arah 

pembangunan bandar raya yang lebih inklusif, mampan dan berdaya 

tahan.  

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA  : YB DATO’ SERI DR. WAN AZIZAH BINTI DR.   

WAN ISMAIL 

     [ BANDAR TUN RAZAK ] 

 

TARIKH  : 12 FEBRUARI 2025 (RABU) 

 

 

SOALAN 

 

DATO’ SERI DR. WAN AZIZAH BINTI DR. WAN ISMAIL [ BANDAR TUN 

RAZAK ] minta PERDANA MENTERI menyatakan langkah-langkah 

kerajaan untuk merancakkan pembangunan perumahan mampu milik di 

kawasan bandar seperti Kuala Lumpur, Putrajaya dan Labuan. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI 

(WILAYAH PERSEKUTUAN) 

 

Tuan Yang di-Pertua, 

 

1.     Untuk makluman Ahli Yang Berhormat, Jabatan Wilayah Persekutuan 

(JWP) sentiasa komited dalam memastikan bekalan rumah mampu milik 

di ketiga-tiga Wilayah Persekutuan sentiasa mencukupi. Oleh itu, JWP 

telah mensasarkan pembinaan sebanyak 80,000 unit rumah mampu milik 

dalam tempoh 10 tahun mulai 2018 hingga 2028 menerusi Program 

Residensi Wilayah dan Residensi MADANI. Sehingga 31 Januari 2025, 

sebanyak 72,864 unit melibatkan 101 projek perumahan mampu milik di 

Wilayah Persekutuan merangkumi projek yang telah siap, dalam 

pembinaan dan telah mendapat Perintah Pembangunan (Development 

Order – DO) telah disediakan di ketiga-tiga Wilayah Persekutuan iaitu 

Kuala Lumpur, Putrajaya dan Labuan. 

 

2. Ini termasuklah 5,015 unit Residensi Putrajaya terdiri daripada 

Residensi Madani dan Residensi Wilayah yang telah diluncurkan oleh YAB 

Perdana Menteri pada 28 Oktober 2024 yang lalu di Putrajaya. Residensi 

Madani dan Residensi Wilayah ini di dijangka akan siap dibina pada tahun 

2027 hingga 2028.    

 

3. Berdasarkan data tersebut, suka untuk saya maklumkan bahawa 

kita telah berjaya mencapai 91% daripada sasaran yang ditetapkan 

dalam menyediakan rumah mampu milik khususnya bagi warga di Wilayah 

Persekutuan bagi tempoh 10 tahun. Saya percaya baki lebih kurang 7,000 

unit lagi akan dapat kita capai dalam tempoh berbaki 3 tahun lagi - 

InsyaAllah.  

 

4. Kejayaan ini juga merupakan hasil daripada perancangan yang teliti 

di pihak JWP bersama-sama dengan agensi PBT di bawah JWP menerusi 

insentif dan kemudahan yang telah disediakan untuk semua para pemaju 

perumahan yang bersama-sama dengan Kerajaan dalam usaha 

membangunkan perumahan mampu milik di Wilayah Persekutuan.  

5. Selain itu, di bawah Pelan Struktur Kuala Lumpur 2040 (PSKL 

2040) yang telah diwartakan pada 19 Oktober 2023 dan Draf Pelan 

Tempatan Kuala Lumpur 2040 (DPTKL2040), sebanyak 139 tapak 

dengan keluasan 1228.96 hektar (3,036.81 ekar) juga telah dikenal 

pasti sebagai kawasan yang berpotensi untuk pembangunan semula. 

Sehingga 31 Januari 2025, Dewan Bandaraya Kuala Lumpur (DBKL) telah 

menerima sebanyak 28 permohonan daripada pihak pemaju melibatkan 

pembangunan semula perumahan lama di Wilayah Persekutuan Kuala 

Lumpur. Menerusi pembangunan semula ini, Kerajaan bukan sahaja 

menyediakan rumah gantian kepada penduduk yang terlibat, tetapi ini juga 

akan melibatkan tambahan kepada pembangunan rumah mampu milik 

sedia ada di Wilayah Persekutuan.  

 

6. Untuk makluman Ahli Yang Berhormat juga, menerusi Garis Panduan 

Perancangan Residensi MADANI khususnya di Wilayah Persekutuan 

Kuala Lumpur yang telah berkuat kuasa pada Mei 2024, telah menetapkan 

iaitu bagi keluasan tanah melebihi 5 ekar, pemaju perumahan dikehendaki 

menyediakan sekurang-kurangnya minimum 20% pembangunan 

Residensi MADANI.  

 

7. Sekiranya Kerajaan berpandangan tiada permintaan Residensi 

MADANI di kawasan tersebut, atau pihak pemaju tidak dapat menyediakan 

komponen Residensi MADANI, Garis Panduan ini adalah bersifat fleksibel, 

di mana pihak pemaju perumahan perlu menyediakan atau 

membangunkan kemudahan masyarakat secara - dengan izin - in-kind 

berdasarkan nilaian yang sama kepada bilangan unit Residensi MADANI 

yang perlu disediakan sebagaimana yang ditetapkan dalam Perintah 

Pembangunan.  

 

8. Menerusi kesemua perancangan ini, saya percaya bekalan rumah 

mampu milik di Wilayah Persekutuan akan sentiasa mencukupi. Walau 

bagaimanapun, saya juga akan pastikan pembangunan perumahan 

mampu milik akan datang di Wilayah Persekutuan akan turut mengambil 

kira permintaan (demand) mengikut keperluan lokaliti memandangkan 

ketiga-tiga Wilayah Persekutuan mempunyai keperluan yang berbeza.  

9. Saya sentiasa berpandangan bahawa pembangunan hendaklah 

membawa erti dan manfaat kepada rakyat, bukannya sekadar menambah 

bangunan sebagai peluang kepada pemaju meraih keuntungan. 

Pengurusan pembangunan di Wilayah Persekutuan memerlukan 

keseimbangan di antara kebajikan rakyat dan periuk nasi pemaju. Visi 

Bandar CHASE yang sering saya sebut dalam tempoh 1 tahun ini bukanlah 

hanya retorik tetapi benar-benar sedang diintegrasikan dengan dasar 

semasa pembangunan yang sedang berkuat kuasa di Kuala Lumpur, 

Putrajaya dan Labuan.  

 

Sekian, terima kasih. 



NO SOALAN: 14 
 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT 

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA : YB TUAN FONG KUI LUN  

[ BUKIT BINTANG ] 
    

TARIKH  : 12 FEBRUARI 2025 (RABU) 

 

 

SOALAN 

 

TUAN FONG KUI LUN [ BUKIT BINTANG ] minta PERDANA MENTERI 

menyatakan pendekatan holistik yang diambil untuk membantu golongan 

miskin tegar di Kuala Lumpur keluar daripada kitaran kemiskinan. 

 

 

 

 

 

 

 

 

 

 

 

 

 

 

 

 

 

 

 

 

 



NO SOALAN: 14 
 

 

 

 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI 

(WILAYAH PERSEKUTUAN) 

 

Tuan Yang di-Pertua,  

 

1. Untuk makluman Ahli Yang Berhormat, Jabatan Wilayah Persekutuan 

(JWP) sentiasa bekerjasama dengan pelbagai pihak sama ada agensi 

Kerajaan, Badan Bukan Kerajaan (NGO), Pihak Berkuasa Tempatan 

(PBT) dan sebagainya dalam usaha menjayakan hasrat Kerajaan untuk 

menoktahkan kemiskinan tegar di negara kita khususnya di Wilayah 

Persekutuan. Pelbagai strategi jangka pendek dan strategi jangka 

panjang telah dirangka bagi membantu mencapai hasrat tersebut.  

 

2. Bagi menyelaras urusan penyaluran bantuan ini, Mesyuarat 

Jawatankuasa Pembasmian Kemiskinan Wilayah Persekutuan 

diadakan secara berkala oleh JWP bersama-sama dengan semua 

agensi berkaitan seperti Kementerian Ekonomi (KE), Unit Penyelarasan 

Pelaksanaan Jabatan Perdana Menteri (ICU JPM), Jabatan Kebajikan 

Masyarakat (JKM), Majlis Agama Islam Wilayah Persekutuan (MAIWP), 

Unit Transformasi Masyarakat India (MITRA), Pertubuhan Keselamatan 

Sosial (PERKESO) dan sebagainya.  

 

3. JWP juga turut menganjurkan Sesi Libat Urus (SLU) bersama Ketua 

Isi Rumah (KIR) miskin tegar secara bersasar di 13 buah kawasan 

Parlimen di Wilayah Persekutuan. SLU ini bertujuan untuk menyelaras 

dan mengemaskini maklumat peribadi mereka bagi tujuan penyaluran 

bantuan. SLU ini bukan sahaja melibatkan agensi-agensi Kerajaan 

yang berkaitan, malah ia turut mendapat kerjasama dan penglibatan 

daripada Ahli Parlimen dan Majlis Perwakilan Penduduk (MPP) di 

Wilayah Persekutuan.  

4. Bagi strategi jangka pendek, penyaluran bantuan sama ada bantuan 

tunai atau bukan tunai dilaksanakan dengan seberapa segera bagi 

membantu golongan ini menampung keperluan perbelanjaan dan kos 

sara hidup seharian. Antara jenis bantuan yang disalurkan adalah 

seperti bantuan tunai bulanan, sumbangan peralatan asas 

persekolahan, bantuan sewa rumah, perkhidmatan bas sekolah 

percuma dan sebagainya.  

 

5. Sebagai strategi jangka panjang pula, JWP telah memperkenalkan 

Program Usaha Jaya Insan (PUJI) sebagai usaha untuk mengatasi 

isu sosio-ekonomi di Wilayah Persekutuan yang terdiri daripada enam 

(6) inisiatif iaitu Upaya@PUJI, Ihsan@PUJI, Lindung@PUJI, 

Ilmu@PUJI, Sihat@PUJI dan Infra@PUJI. Di bawah inisiatif 

Upaya@PUJI, JWP telah menganjurkan program-program 

pendayaupayaan yang bertujuan melengkapkan Ketua Isi Rumah (KIR) 

atau Ahli Isi Rumah (AIR) miskin tegar dengan ilmu dan kemahiran yang 

bersesuaian agar membantu mereka menjana pendapatan melalui 

aktiviti perniagaan, keusahawanan atau penempatan kerjaya (job 

placement). Program pendayaupayaan ini dijayakan bersama dengan 

rakan-rakan strategik JWP yang terdiri daripada agensi Kerajaan, 

syarikat swasta, non-profit organization (NPO) dan perusahaan sosial 

seperti dapur digital, kiosk usahawan muda kota dan sebagainya. 

Program ini dilihat lebih berdaya mampan (sustainable) dalam 

membantu golongan ini menjana pendapatan berterusan seterusnya 

mengeluarkan mereka daripada kitaran kemiskinan tegar tanpa 

bergantung sepenuhnya kepada bantuan berbentuk tunai.  

 

6. JWP amat menghargai kerjasama yang diberikan oleh semua pihak 

yang menjayakan usaha ini dan berharap kerjasama erat ini dapat 

diteruskan bagi membantu Jabatan ini membasmi kemiskinan tegar di 

Wilayah Persekutuan sesuai dengan pendekatan keseluruhan negara 

(whole-of-nation approach) yang digariskan oleh Kerajaan di bawah 

Kerangka Ekonomi MADANI.  

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA : YB TUAN TS. ZAHIR BIN HASSAN 

 [ WANGSA MAJU ]   
 

TARIKH  : 12 FEBRUARI 2025 (RABU) 

 

 

SOALAN 

 

TUAN TS. ZAHIR BIN HASSAN [ WANGSA MAJU ] minta PERDANA 

MENTERI menyatakan :  

 

(a) perancangan Kerajaan untuk menstruktur dan menyusun semula 

penjajapenjaja tanpa lesen; dan  

 

(b) adakah inisiatif untuk memperkasakan penjaja dengan mengenal pasti  

lokasi yang strategik dan bersesuaian seperti kawasan parkir yang 

kosong pada waktu malam. 

JAWAPAN 

 

YB DR. ZALIHA MUSTAFA  

MENTERI DI JABATAN PERDANA MENTERI  

(WILAYAH PERSEKUTUAN)  

 

Tuan Yang di-Pertua, 

 

1.    Untuk makluman Ahli Yang Berhormat, Dewan Bandaraya Kuala 

Lumpur (DBKL) telah dan sedang melaksanakan beberapa perkara 

yang selari dengan amanat YAB Perdana Menteri dalam 

meningkatkan keselesaan, kekemasan, kebersihan gerai – gerai sedia 

ada iaitu melalui Program Lestari Niaga @ Kuala Lumpur yang telah 

mula dilaksanakan pada tahun 2023, 2024 dan 2025.  

 

2.    Program ini turut mengambil kira penyusunan dan pemurnian 

penjaja-penjaja sedia ada di tapak secara menyeluruh bagi 

menempatkan mereka di dalam pusat penjaja sedia ada di lokasi 

berhampiran dan dalam waktu yang sama pemurnian status lesen 

turut dilaksanakan.  

 

3.    Buat masa ini, lesen statik tepi jalan telah dibekukan, bagi 

membolehkan DBKL menyelesaikan isu gerai-gerai penjaja sedia ada 

yang pernah diberikan kemudahan Wilayah Bebas Berniaga pada 

tahun 2020. Dalam hal ini, peniaga-peniaga ini masih berniaga di 

tapak walaupun lesen yang diberikan telah tamat tempoh. Seterusnya 

tindakan penguatkuasaaan akan dilaksanakan secara berterusan 

kepada penjaja-penjaja tanpa lesen.  

 

4.    Walau bagaimanapun, DBKL sentiasa berkomunikasi dengan 

penjaja-penjaja tanpa lesen dengan cara menggalakkan mereka untuk 

memohon masuk ke unit-unit gerai sedia ada milik DBKL yang masih 

kosong di kawasan berhampiran. Kaedah permohonan adalah melalui 

hebahan iklan kekosongan yang dibuat di laman media sosial DBKL 

dan melalui sistem e-Lesen. Selain itu, bagi yang terlibat di dalam 

Program Lestari Niaga @ Kuala Lumpur, DBKL akan mengedarkan 

borang permohonan lesen dan akan membantu untuk urusan 

pengeluaran lesen di lokasi yang telah disusun.  

5.    DBKL juga kini dalam tindakan penyusunan semula penjaja-penjaja 

sedia ada seperti penjaja pasar malam untuk ditempatkan di lokasi 

yang sesuai bagi aktiviti penjajaan dengan mewujudkan ruang 

perniagaan untuk menjalankan perniagaan.  

 

      Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA : YB TUAN HAJI ONN BIN ABU BAKAR  

[ BATU PAHAT ]  
   

TARIKH  : 12 FEBRUARI 2025 (RABU) 

 

 

SOALAN 

 

TUAN HAJI ONN BIN ABU BAKAR [ BATU PAHAT ] minta PERDANA 

MENTERI menyatakan jumlah rumah kedai dan rumah kediaman yang 

telah siap dibina di Wilayah Persekutuan Kuala Lumpur yang masih 

kosong dan belum dijual serta langkah-langkah yang diambil untuk 

menangani isu ini. 

JAWAPAN 

 

YB DR. ZALIHA MUSTAFA  

MENTERI DI JABATAN PERDANA MENTERI  

(WILAYAH PERSEKUTUAN)  

 

Tuan Yang di-Pertua, 

 

1. Untuk makluman Ahli Yang Berhormat, kerangka perancangan 

pembangunan di Kuala Lumpur adalah tertakluk kepada pelan 

pembangunan iaitu Pelan Struktur Kuala Lumpur 2040 (PSKL2040) 

yang diwartakan pada 19 Oktober 2023. PSKL2040 mengunjurkan 

keperluan unit kediaman menjelang 2040 adalah berjumlah 762,500 

unit dan 14.8 juta mps ruang luas lantai perdagangan (dengan 

anggaran 56,845 unit) bagi hartanah kedai.  

 

2. Merujuk kepada Laporan Stok Harta Tanah 2023 yang diterbitkan oleh 

Pusat Maklumat Harta Tanah Negara (NAPIC), Jabatan Perangkaan 

dan Perkhidmatan Harta menunjukkan unit kediaman sedia ada 

adalah sebanyak 544,892 unit iaitu 71.46% berbanding unjuran 

PSKL2040. Manakala unit kedai sedia ada adalah 32,613 unit iaitu 

57.37% daripada unjuran PSKL2040.  

 

3. Sementara itu, merujuk kepada Laporan Status Pasaran Hartanah 

2023 (NAPIC) bilangan unit siap dibina tidak terjual bagi kediaman 

adalah sebanyak 3,312 unit dan 23 unit bagi kedai.  

 

4. Seterusnya bagi memastikan isu unit hartanah tidak terjual di Kuala 

Lumpur, pihak DBKL sentiasa memantau kelulusan Perintah 

Pembangunan yang diberikan selaras unjuran yang ditetapkan dalam 

PSKL2040. Selain itu, pihak DBKL kini telah menetapkan keperluan 

untuk mengemukakan laporan kajian pasaran semasa permohonan 

kebenaran perancangan bagi projek tertentu dalam mengelakkan isu 

hartanah tidak terjual di Kuala Lumpur. 

 

       Sekian, terima kasih. 



                                                                                       NO SOALAN: 27 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA  : YB DATO' AZMAN BIN NASRUDIN 
[ PADANG SERAI ] 

 
TARIKH  : 18 FEBRUARI 2025 (SELASA) 

 
 

SOALAN 

 

DATO' AZMAN BIN NASRUDIN [ PADANG SERAI ] minta PERDANA  

MENTERI minta PERDANA MENTERI menyatakan kriteria teknikal dan 

kajian impak sosial yang telah dilakukan untuk menyokong pencalonan 

kampung-kampung asal di Wilayah Persekutuan Kuala Lumpur sebagai 

Tapak Warisan UNESCO serta nyatakan peruntukan khas yang akan 

disediakan untuk memulihara kawasan-kawasan ini mengikut piawaian 

UNESCO. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

1. Untuk makluman Ahli Yang Berhormat,  pewartaan Pelan Struktur 

Kuala Lumpur 2040 (PSKL2040) pada 19 Oktober 2023 telah 

menyenaraikan 37 buah kampung di Kuala Lumpur yang diklasifikasikan 

kepada tiga (3) kategori iaitu Kampung Tradisi, Kampung Potensi 

Pembangunan dan Kampung Biasa termasuk Kampung Bharu. 

Penetapan kriteria dalam mengklasifikasikan kawasan perkampungan di 

Kuala Lumpur adalah berbeza mengikut keadaan semasa, tekanan dan 

potensi pembangunan, keupayaan peningkatan infrastruktur dan sosio-

ekonomi masyarakat setempat.  

 

2. Pelan Pembangunan Kuala Lumpur telah menetapkan strategi 

perancangan dan pembangunan mengikut klasifikasi kampung seperti 

berikut :  

 

i. Klasifikasi Kampung Tradisi adalah merujuk kepada Tanah 

Rizab Melayu Gombak yang masih memiliki identiti serta 

suasana perkampungan yang berpotensi untuk diurus sebagai 

perkampungan dalam bandar. Penetapan perancangan bagi 

kawasan ini akan disokong dengan garis panduan berhubung 

aspek rekabentuk, ketinggian bangunan dan persekitaran 

kearah mewujudkan perkampungan Melayu;  

 

ii. Klasifikasi Kampung Potensi Pembangunan pula telah 

ditetapkan zon guna tanah dan intensiti pembangunan selaras 

dengan usaha membangunkan kawasan tersebut serta 

keperluan mengimbangi peningkatan infrastruktur dan 

kemudahan masyarakat serta tertakluk kepada kawalan 

perancangan agar hak milik tanah, pemilikan aset dan 

komunitinya terpelihara; dan  

iii. Klasifikasi Kampung Biasa seterusnya merujuk kepada 

kampung-kampung lain di Kuala Lumpur termasuk Kampung 

Bharu dengan tumpuan perancangan adalah kearah 

peningkatan persekitaraan, penaiktarafan infrastruktur dan 

pengindahan imej serta karakter kampung melalui elemen reka 

bentuk bandar, landskap atau perabot jalan.  

 

3. Secara umumnya, fokus perancangan dan pembangunan 

kampung-kampung di Kuala Lumpur adalah menterjemahkan PSKL2040 

selain usaha penaiktarafan dan pengindahan secara berterusan melalui 

peruntukan kewangan yang di salurkan oleh pihak kerajaan.  

 

4. Buat masa ini, pihak Dewan Bandaraya Kuala Lumpur (DBKL) 

masih belum mengenalpasti klasifikasi atau menjalankan kajian untuk 

mencalonkan mana-mana kampung asal di Wilayah Persekutuan Kuala 

Lumpur sebagai Tapak Warisan UNESCO.   

 

Sekian, terima kasih. 



                                                                                       NO SOALAN: 14 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA  : YB TUAN FONG KUI LUN  
     [ BUKIT BINTANG ] 
 

TARIKH  : 18 FEBRUARI 2025 (SELASA) 

 
 

SOALAN 

 

TUAN FONG KUI LUN [ BUKIT BINTANG ] minta PERDANA MENTERI 

menyatakan sama ada Kerajaan bercadang untuk memperkenalkan 

sistem Zon Kawalan Parkir (ZKP) seperti di London, khususnya bagi 

kawasan perumahan di Kuala Lumpur yang sering menghadapi masalah 

kekurangan tempat letak kereta. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

1. Untuk makluman Ahli Yang Berhormat, Dewan Bandaraya Kuala 

Lumpur (DBKL) menjalankan pengurusan tempat letak kereta (TLK) 

bahu jalan berdasarkan Perintah Pengangkutan Jalan (Peruntukan 

Tempat Letak Kereta) Wilayah Persekutuan Kuala Lumpur 2016. 

Melalui Perintah ini, peraturan berkaitan pengurusan, penggunaan, 

penguatkuasaan dan caj bayaran TLK telah ditetapkan seperti berikut;- 

 

i. Terdapat tiga (3) Zon yang dikategorikan di dalam kawasan Kuala 

Lumpur iaitu Zon A (Pusat Bandar), Zon B (Luar Pusat Bandar 

Beraktiviti Tinggi) dan Zon C ( Luar Pusat Bandar); 

  

ii. Kadar caj bayaran yang dikenakan bagi Zon A adalah RM1.50 

sejam pertama dan RM2.50 jam berikutnya. Manakala bagi Zon B 

adalah RM 1.00 sejam dan Zon C adalah RM0.80 sejam; dan  

 

iii. Waktu operasi bayaran caj parkir bahu jalan ini adalah bermula dari 

jam 7.30 pagi hingga 6.00 petang iaitu dari hari Isnin hingga Sabtu 

tidak termasuk pada hari Ahad dan hari kelepasan am. 

 

2. DBKL juga telah melaksanakan kaedah caj bayaran TLK bahu jalan ini 

secara dalam talian / tanpa tunai (cashless) di mana pengguna boleh 

menjelaskan caj bayaran TLK ini melalui aplikasi telefon pintar dan e-

wallet terpilih. 

 

3. DBKL tidak mengenakan caj bayaran TLK di kawasan perumahan yang 

tidak mempunyai sebarang aktiviti komersial. Petak TLK di kawasan 

perumahan ditanda dengan warna putih untuk membezakan petak TLK 

yang dikenakan caj yang berwarna kuning. 

4. Berdasarkan kepada perbandingan antara pengurusan petak TLK di 

WPKL dan Zon Kawalan Parkir seperti di London, DBKL turut 

menggunakan asas yang hampir sama dalam pengoperasian 

pengurusan TLK. Sebagai contoh, DBKL menggunakan kadar caj yang 

berbeza di zon pusat bandar dan zon luar pusat bandar. Selain itu, 

DBKL turut menyediakan petak khas berbayar di kawasan tertentu dan 

juga mengeluarkan pas bulanan bagi kemudahan kepada pengguna 

petak TLK. 

 

Sekian, terima kasih. 



                                                                                       NO SOALAN: 59 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT 

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA  : YB DATO’ INDERA DR. SUHAILI BIN ABDUL 
     RAHMAN [ LABUAN ] 

 
TARIKH  : 18 FEBRUARI 2025 (SELASA) 

 
 

SOALAN 

 

DATO’ INDERA DR. SUHAILI BIN ABDUL RAHMAN [ LABUAN ] minta 

PERDANA MENTERI menyatakan apakah Perbadanan Labuan 

bercadang untuk mengikut langkah Dewan Bandaraya Kuala Lumpur 

(DBKL) yang membenarkan peniaga-peniaga kecil / penjaja kecil 

membuka gerai-gerai makanan di tanah milik mereka sendiri dan sekitar 

rumah mereka seperti yang berlaku di Kampung Baru, Kuala Lumpur. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

1. Untuk makluman Ahli Yang Berhormat, Jabatan Wilayah 

Persekutuan dan Perbadanan Labuan sememangnya sentiasa prihatin 

terhadap kebajikan warga WP Labuan, terutama penjaja dan peniaga kecil 

bagi meningkatkan taraf hidup serta peluang untuk menjana pendapatan.  

 

2. Perbadanan Labuan sentiasa menimbang tara terhadap perkara ini 

dan telah memberi kelulusan kepada warga WP Labuan yang ingin 

membuka gerai makan di atas tanah milik persendirian.  Perbadanan 

Labuan sentiasa menyokong penduduk Labuan untuk memulakan 

perniagaan dengan syarat-syarat yang telah ditetapkan. Sehingga kini, 

terdapat 104 gerai makan yang telah dilesenkan di seluruh WP Labuan, 

khususnya di kawasan luar bandar.  Di antara gerai-gerai kampung yang 

telah diberi lesen perniagaan luar bandar adalah seperti Lada Juta 

Enterprise di Kampung Sungai Lada, Restoran Indera Gusu Ceria 1 di 

Kampung Sungai Labu dan De Bangkok Seafood di Kampung Layang- 

Layangan.  

 

Sekian, terima kasih. 



                                                                                         NO SOALAN: 3 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT 

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA  : YB TUAN HAJI ONN BIN ABU BAKAR  

     [ BATU PAHAT ] 

 

TARIKH  : 18 FEBRUARI 2025 (SELASA) 

 

 

SOALAN 

 

TUAN HAJI ONN BIN ABU BAKAR [ BATU PAHAT ] minta PERDANA 

MENTERI menyatakan keluasan tanah milik Persekutuan dan DBKL yang 

berpotensi untuk dibangunkan sebagai rumah mampu milik serta 

rancangan jangka pendek dan panjang bagi tujuan tersebut. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

  Tuan Yang di-Pertua, 

 

1. Untuk makluman Yang Berhormat, secara umumnya, tanah-tanah 

Pesuruhjaya Tanah Persekutuan (PTP) telahpun diperuntukkan bagi 

pelbagai kegunaan yang telah dirancang semenjak awal pemilikannya. 

Ini termasuklah 84 lot merangkumi 406.5 ekar tanah PTP yang telah 

dinamakan kepada Jabatan Wilayah Persekutuan (JWP) sebagai 

Kementerian / Jabatan Pengguna (KJP). Sehubungan itu, buat masa ini, 

tiada tanah PTP di Wilayah Persekutuan yang dalam cadangan untuk 

dibangunkan rumah mampu milik. 

 

2. Walau bagaimanapun, dalam konteks pembangunan bandar, Pelan 

Struktur Kuala Lumpur 2040 (PSKL2040) dan Draf Pelan Tempatan 

Kuala Lumpur 2040 (DPTKL2040) telah mengenal pasti 139 tapak 

dengan keluasan keseluruhan 3,036.81 ekar yang berpotensi untuk 

pembangunan semula. Tapak-tapak ini merupakan kawasan yang 

berpotensi untuk dijadikan perumahan mampu milik apabila dibangunkan 

pada masa akan datang. 

 

3. Bagi memastikan sasaran pembinaan rumah mampu milik ini tercapai, 

Draf PTKL2040 telah memperkenalkan Zon Guna Tanah Kediaman 4 

(R4), iaitu zon khusus bagi pembangunan rumah mampu milik termasuk 

rumah perumahan awam, dengan keluasan 354.47 hektar. Selain 

daripada itu, perumahan mampu milik juga dirancang di zon 

pembangunan bercampur dengan tambahan keluasan- maaf. Selain 

daripada itu, perumahan mampu milik juga dirancang di zon 

pembangunan kediaman berintensiti tinggi, zon perdagangan dan juga 

zon pembangunan bercampur dengan tambahan keluasan sebanyak 

253.39 hektar. Keluasan yang berpotensi ini adalah untuk semua jenis 

kategori rumah mampu milik, tidak terhad kepada Projek JWP sahaja iaitu 

Residensi Madani dan RUMAWIP sahaja. 

4. Perancangan ini tidak hanya tertumpu kepada tanah-tanah Kerajaan 

tetapi turut mengambil kira penyertaan sektor swasta, selaras dengan 

kelulusan dan komitmen yang telah diberikan bagi tempoh sehingga 

2040. Seterusnya, sebagai langkah proaktif dan inisiatif kreatif untuk 

memastikan perumahan mampu milik dapat diakses oleh golongan yang 

memerlukan, Draf PTKL2040 turut menyenaraikan enam (6) tapak bagi 

Perumahan Awam Sewa Bersubsidi (PASS) di atas tanah milik Dewan 

Bandaraya Kuala Lumpur (DBKL). Program ini bertujuan menyediakan 

kediaman sewaan yang berpatutan khusus untuk golongan B40 dan 

sebahagian daripada M40. 

 

5. Jadi, kerajaan sedar bahawa sasaran menyediakan rumah mampu milik 

ini perlu secukupnya. Di Kuala Lumpur tidak akan terasasi secara organik 

kerana sifat industri pembinaan adalah berorientasikan keuntungan. 

Sehubungan dengan itu, pembangunan rumah mampu milik di Kuala 

Lumpur akan dilaksanakan secara yang lebih tersusun dan inklusif. 

 

6. Sebanyak 80,000 unit ResidensiMADANI dan Rumawip dirancang 

untuk dibina dalam tempoh 10 tahun (2018–2028). Setakat ini, 91% 

daripada sasaran tersebut telah berjaya dicapai, dengan 72,864 unit 

telah siap dibangunkan melalui 101 projek di ketiga-tiga Wilayah 

Persekutuan, iaitu Kuala Lumpur, Putrajaya, dan Labuan. Kejayaan 

ini bukan berlaku secara kebetulan, tetapi merupakan hasil campur 

tangan strategik Kerajaan, yang sentiasa mengadaptasi penyelesaian 

kreatif bagi memastikan pembangunan rumah mampu milik dapat 

direalisasikan. 
 

Sekian, terima kasih. 



                                                                                  NO SOALAN: 47 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT 

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA  : YB DR. RADZI BIN JIDIN    

     [ PUTRAJAYA ] 

 

TARIKH  : 24 FEBRUARI 2025 (ISNIN) 

 
 

SOALAN 

 

DR. RADZI BIN JIDIN [ PUTRAJAYA ] minta PERDANA MENTERI 

menyatakan jumlah peruntukan yang telah digunakan untuk tujuan 

menyedia serta menyelenggara landskap di Putrajaya bagi setiap tahun 

bermula tahun 2014 sehingga tahun 2024, termasuk perbelanjaan menaik 

taraf landskap sedia ada. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI 

(WILAYAH PERSEKUTUAN) 

 

Tuan Yang di-Pertua, 

 

1. Untuk makluman Ahli Yang Berhormat, jumlah perbelanjaan  untuk 

menyelenggara landskap di Putrajaya secara purata tahunan ialah 

sebanyak RM42 juta yang merangkumi kawasan seluas 1,873 

hektar meliputi taman-taman awam metropolitan iaitu Taman 

Saujana Hijau, Taman Rimba Desa, Taman Rimba Alam, Taman 

Pancarona, Taman Wetland, Taman Botani, Taman Putra Perdana, 

Taman Warisan Pertanian, Taman Wawasan, Taman Selatan, 

Jalan-jalan Protokol, Kawasan Zon Penampan dan Presint 

Kejiranan termasuklah tepian tasik yang meliputi 38% daripada 

kawasan Putrajaya. 

 

2. Manakala sejumlah RM2.6 juta telah dibelanjakan bagi kerja-kerja  

menaiktaraf dan pengindahan landskap khasnya sebagai 

persediaan untuk  Kepengerusian Asean 2025. 

 

Sekian, terima kasih. 



                                                                                      NO SOALAN: 82 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA  : YB DATUK SERI M. SARAVANAN  
     [ TAPAH ] 
 

TARIKH  : 24 FEBRUARI 2025 (ISNIN) 

 
 

SOALAN 

 

DATUK SERI M. SARAVANAN [ TAPAH ] minta PERDANA MENTERI 

menyatakan langkah penambahbaikan bagi mengatasi masalah 

kesesakan di Jalan Tun Razak terutamanya berhadapan dengan pintu 

masuk ke Institut Jantung Negara dan susur masuk ke Hospital Kuala 

Lumpur. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

1. Untuk makluman Ahli Yang Berhormat, Jalan Tun Razak 

merupakan Jalan Lingkaran Tengah 1 (MRR1) yang menghubungkan 

dengan jalan-jalan utama lain seperti Jalan Ampang, Jalan Pahang, Jalan 

Sungai Besi, Jalan Bukit Bintang dan Jalan Yahya Petra/Jalan Raja Muda 

Abdul Aziz. Kenderaan dari jalan-jalan utama ini, akan menumpu kearah 

Jalan Tun Razak bagi meneruskan perjalanan ke Jalan Pahang (Setapak), 

Jalan Kuching dan Lebuhraya Sultan Iskandar.  

 

2. Data Trafik dari Kuala Lumpur Command Centre mencerapkan 

purata kenderaan di Jalan Tun Razak berhadapan dengan Hospital Kuala 

Lumpur sebanyak 4000 kenderaan/jam. Terdapat beberapa persimpangan 

yang dikenalpasti telah mencipta konflik trafik apabila berlaku 

pertembungan kenderaan dari dua jalan menjadi satu jalan. Beberapa 

tindakan telah diambil oleh Dewan Bandaraya Kuala Lumpur (DBKL), Polis 

Diraja Malaysia (PDRM) dan Syarikat Konsesi Lebuhraya bagi 

melancarkan aliran trafik di Jalan Tun Razak antaranya: 

 

i. Menambahbaik aliran trafik di persimpangan-persimpangan 

yang menimbulkan kesesakan seperti di Jalan Pahang-Jalan 

Tun Razak-Jalan Pekeliling Lama (Hub Titiwangsa), 

Pertembungan Jalan Tun Razak(bawah)-Jalan Tun Razak 

(hadapan IJN), Jalan Tun Razak-Bulatan Jalan Pahang. 

 

ii. Melebarkan Jambatan Jalan Tun Razak-Lebuhraya Sultan 

Iskandar untuk menambah lorong. 

 

iii. Membina susur ke Lebuhraya DUKE 2 dari Jalan Tun Razak 

tanpa melalui Bulatan Pahang. 

3.  DBKL juga sedang membuat kajian kesesakan di Jalan Tun Razak 

bersama dengan pihak Malaysian Institute of Road Safety Research 

(MIROS). Data trafik telah diambil dan cadangan penambahbaikan aliran 

trafik akan diperincikan sebelum dilaksanakan. 

 

Sekian, terima kasih. 



                                                                                     NO SOALAN: 15  
 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT 

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA  : YB TUAN FATHUL HUZIR BIN AYOB  

     [ GERIK ]  

 

TARIKH  : 24 FEBRUARI 2025 (ISNIN) 

 

 

SOALAN 

 

TUAN FATHUL HUZIR BIN AYOB [ GERIK ] minta PERDANA MENTERI 

menyatakan perancangan khusus Kerajaan untuk menyiapkan baki kerja-

kerja pemuliharaan sungai di bawah projek River of Life (ROL) menjelang 

2030 termasuk penambahbaikan aspek pengurusan dan 

penyelenggaraan tapak ROL serta garis masa pelaksanaannya. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

1. Untuk makluman Ahli Yang Berhormat, Projek River of Life (ROL) 

merupakan salah satu Entry Point Project (EPP) di bawah National Key 

Economic Areas (NKEA) Greater Kuala Lumpur/Klang Valley. Projek ini 

bertujuan untuk mentransformasikan Sungai Gombak dan Sungai Klang 

kepada sebuah ikon waterfront yang dinamik dan berdaya huni dengan 

nilai ekonomi yang tinggi. RoL terdiri daripada 3 komponen utama iaitu 

pembersihan sungai, pengindahan sungai dan pembangunan tanah. 

 

2. Sehingga 31 Disember 2024, prestasi fizikal keseluruhan Projek 

ROL telah mencapai 95.52% di mana penyiapan komponen pembersihan 

sungai adalah 96.16% manakala penyiapan komponen pengindahan 

sungai adalah 93.96%. 

 

3. Bagi menyiapkan baki kerja-kerja Projek ROL, Kerajaan akan 

mengekalkan Delivery Management Office (DMO) di Jabatan Wilayah 

Persekutuan (JWP) sebagai unit yang akan menyelaras keseluruhan 

Projek ROL yang akan dilaksanakan oleh setiap agensi yang terlibat. 

 

4. Mesyuarat Jawatankuasa Penyelarasan & Pelaksanaan Projek 

ROL akan dilaksanakan oleh DMO dengan kekerapan 3 bulan sekali yang 

akan membincangkan status keseluruhan projek ROL dan isu-isu 

berkaitan yang akan melibatkan setiap agensi pelaksana iaitu Dewan 

Bandaraya Kuala Lumpur (DBKL), Jabatan Perkhidmatan Pembetungan 

(JPP), Jabatan Pengairan dan Saliran (JPS),  Majlis Pembandaran 

Ampang Jaya (MPAJ) dan Majlis Pembandaran Selayang (MPS) serta 

agensi lain yang berkaitan seperti Kementerian Ekonomi, Kementerian 

Kewangan dan Pejabat Tanah dan Galian Wilayah Persekutuan. 

5. DMO juga akan menyelaras mesyuarat yang memerlukan 

keputusan segera bagi menangani isu-isu yang dihadapi oleh agensi 

pelaksana supaya prestasi fizikal keseluruhan Projek ROL ditingkatkan 

selaras dengan jadual kerja projek. 

 

6. Selaras dengan teguran dalam Laporan Ketua Audit Negara 

(LKAN) tahun 2024, Kerajaan akan menumpukan projek yang kritikal 

(must have) dibawah komponen pembersihan sungai yang akan memberi 

impak kepada indeks kualiti air manakala di bawah pengindahan sungai 

Kerajaan akan menumpukan projek yang memberi ‘value for money’ 

supaya Projek ROL ini dapat diselesaikan menjelang tahun 2030 dengan 

objektif yang ditetapkan. 

 

7. JWP telah merangka mekanisme penyelenggaraan untuk 

memastikan tapak-tapak projek ROL yang telah siap dibina diuruskan 

secara teratur dan mampan. Antara mekanisme adalah dengan melantik 

agensi penyelenggara berdasarkan kepakaran masing-masing dan 

mengikut peraturan yang telah digariskan dalam pengurusan aset 

Kerajaan. 

 

Sekian, terima kasih. 



                                                                                         NO SOALAN: 1 

 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT 

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA  : YB DATUK SERI M. SARAVANAN  
     [ TAPAH ] 
 
TARIKH  : 27 FEBRUARI 2025 (KHAMIS) 

 
 

SOALAN 

 

DATUK SERI M. SARAVANAN [ TAPAH ] minta PERDANA MENTERI 

menyatakan langkah-langkah penambahbaikan bagi menambah pokok-

pokok atau binaan bagi membendung dan mengatasi masalah cuaca 

panas di dalam kawasan Tasik Titiwangsa. 

JAWAPAN 
 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 
 

Tuan Yang di-Pertua, 

 

1. Untuk makluman Ahli Yang Berhormat, Taman Tasik Titiwangsa 

merupakan antara taman rekreasi yang paling aktif di Kuala Lumpur, 

dengan purata 2,200 pengunjung pada hari bekerja dan meningkat 

kepada 6,300 pengunjung pada hujung minggu serta cuti sekolah. 

Taman ini mempunyai keluasan 46.13 hektar atau 114 ekar dan 

terletak hanya 3 km dari pusat bandar. Jadi, saya kira itulah 

menyebabkan kunjungannya begitu tinggi. Ia telah dibuka secara 

rasmi pada 1 Februari 1980 oleh Perdana Menteri ketika itu, 

Allahyarham Tun Hussein Onn. 

 

2. Pada asalnya, kawasan ini merupakan kolam bekas lombong dan 

kawasan lapang. Seiring dengan perkembangan bandar, ia telah 

dibangunkan secara berperingkat dengan landskap yang lebih 

terancang, termasuk penanaman pelbagai jenis pokok bunga dan 

pokok rendang. Transformasi Taman Tasik Titiwangsa daripada 

kawasan lombong terbiar kepada sebuah taman hijau yang lestari 

mencerminkan kejayaan Dewan Bandaraya Kuala Lumpur (DBKL) 

dalam memperindah persekitaran bandar serta menyediakan pusat 

rekreasi yang mesra masyarakat bagi dinikmati oleh semua lapisan 

penduduk. 

 

3. Pada tahun 2018, taman ini telah dinaik taraf secara menyeluruh 

melalui Projek River of Life (ROL), yang menambah elemen-elemen 

rekreasi moden dan mesra pengguna. Kerja-kerja pembangunan ini 

siap sepenuhnya pada 31 Oktober 2019, dan Taman Tasik Titiwangsa 

ini kini berwajah baharu dan kembali menjadi destinasi riadah utama 

di Kuala Lumpur ini. 

 

4. Pokok-pokok yang ditanam di Taman Tasik Titiwangsa bukan sahaja 

berfungsi sebagai elemen landskap tetapi juga memberikan pelbagai 

manfaat ekologi. Sehingga kini, sebanyak 3,781 batang pokok telah 

ditanam dan terdiri daripada pelbagai spesies. 

5. Jadi, kalau saya nak namakan spesies ini banyak. Tak perlu ya, 

terbelit lidah juga kalau nak sebut ini nama-nama saintifik ini, tapi apa 

pun fungsinya bukanlah hanya sekadar kanopi- ia memberikan kanopi 

yang luas juga memberi teduhan yang baik kepada pengunjung dan 

ia juga berfungsi sebagai elemen estetik, tetapi ia juga menghasilkan 

bau-bau yang wangi dan ini menarik lebih banyak fauna seperti 

burung dan juga serangga pendebunga.  

 

6. Jadi, pokok-pokok yang besar membantu mengurangkan contohnya 

urban heat island effect, dengan izin, dan menjadikan kawasan itu 

lebih sejuk, lebih nyaman dan pokok-pokok di Taman Tasik 

Titiwangsa ini juga ditanam dalam kluster yang tertentu supaya 

membantu lorong angin semula jadi yang membantu juga 

pengudaraan dan pengurangan suhu sekitar. Kemudahan seperti 

gazebo kita buat juga dan wakaf turut disediakan di sekitar taman ini 

sebagai tempat untuk berteduh daripada terik matahari dan juga untuk 

berehat. 

 

7. Jadi, walau bagaimanapun, Yang Berhormat, DBKL bersedia dan 

akan meneliti keperluan untuk menambah lebih banyak pokok-pokok 

rendang di kawasan yang lebih strategik- mungkin seperti pejalan kaki 

ataupun kawasan lapang di pesisiran tasik juga boleh ditambah, dan 

ini sudah tentunya bertujuan untuk menyediakan lebih banyak 

kawasan teduhan bagi keselesaan pengunjung serta 

memperkayakan biodiversiti flora dan fauna di sekitar Bandaraya 

Kuala Lumpur. 

 

         Sekian, terima kasih. 



                                                                                       NO SOALAN: 82 

 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT 

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA  : YB TUAN HAJI ONN BIN ABU BAKAR  
[ BATU PAHAT ] 
 

TARIKH  : 27 FEBRUARI 2025 (KHAMIS) 

 
 

SOALAN 

 

TUAN HAJI ONN BIN ABU BAKAR [ BATU PAHAT ] minta PERDANA 

MENTERI menyatakan langkah penyelesaian yang dirancang atau 

sedang dilaksanakan bagi mengurangkan kesesakan lalu lintas di Jalan 

Cheras dari Kuala Lumpur ke Kajang, khususnya pada waktu puncak 

petang hingga malam. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

5. Untuk makluman Ahli Yang Berhormat, Jalan Cheras merupakan 

salah satu koridor Utama Jalan Masuk Ke Kuala Lumpur dari arah Selatan 

(Kajang). Pemantauan trafik  menunjukan jumlah kenderaan yang tinggi di 

waktu puncak pagi dan petang di laluan ini.  

 

6. Data trafik dari Kuala Lumpur Command and Control Centre 

(KLCCC), sebanyak purata 180,000 kenderaan sehari yang menggunakan 

laluan ini dengan purata kenderaan di waktu puncak sebanyak 24,000. 

Sepanjang Jalan Cheras- Kajang terdapat beberapa persimpangan iaitu 

Jalan MRR2, Jalan Cheras-Bandar Tun Razak dan Lebuh raya Timur 

Barat yang juga mempunyai jumlah trafik yang tinggi, Pertembungan 

antara dua jalan ini akan menyebabkan aliran trafik menjadi perlahan dan 

sesak.  

 

3. Pengurusan trafik di Jalan Cheras-Kajang ianya melibatkan 

kerjasama antara Polis Diraja Malaysia (PDRM), Dewan Bandaraya Kuala 

Lumpur (DBKL) dan Syarikat Konsesi (Grand Saga). Pelbagai usaha telah 

dibuat untuk mengatasi kesesakan ini, antaranya: 

 

i. Tindakan Jangka Pendek – DBKL, PDRM dan Syarikat 

Konsesi telah melaksanakan laluan kontra pada waktu puncak 

pagi dan petang; 

ii. Tindakan Jangka Sederhana – DBKL telah menambahbaik 

aliran trafik di persimpangan bagi memberi laluan yang lebih 

berkesan dan mengurangkan ‘bottle neck’; dan 

iii. Tindakan Jangka Panjang – Kerajaan telah mempertingkatkan 

pengangkutan awam dengan membina laluan MRT dari arah 

Kajang-Kuala Lumpur. 

4. Walaupun tindakan-tindakan ini telah dilaksanakan, pertambahan 

trafik terus berlaku disebabkan oleh : 

 

i. Pertumbuhan pembangunan baru di sepanjang koridor ini yang 

melibatkan kawasan Selangor dan Kuala Lumpur; dan 

ii. Pengguna memilih untuk menggunakan kenderaan 

persendirian dari bertukar mod pengangkutan awam. 

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA  : YB TUAN PRABAKARAN A/L M    

     PARAMESWARAN [ BATU ] 

 

TARIKH  : 5 MAC 2025 (RABU) 

 

 

SOALAN 

 

TUAN PRABAKARAN A/L M PARAMESWARAN [ BATU ] minta 

PERDANA MENTERI menyatakan bagaimana Jabatan Wilayah 

Persekutuan memastikan bahawa projek-projek perumahan baru tidak 

hanya menyediakan tempat tinggal tetapi juga meningkatkan keselamatan 

dan kesejahteraan sosial bagi penduduk, terutamanya di kawasan urban 

yang padat. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI 

(WILAYAH PERSEKUTUAN) 

 

Tuan Yang di-Pertua, 

 

1.     Untuk makluman Ahli Yang Berhormat, Jabatan Wilayah Persekutuan 

(JWP) adalah komited dalam menyediakan perumahan yang bukan saja 

mampu milik tetapi selesa dan kondusif khususnya kepada warga Wilayah 

Persekutuan di kalangan M40 dan B40 selaras dengan hasrat saya untuk 

menjadikan Wilayah Persekutuan sebagai sebuah Bandar CHASE atau 

CHASE City iaitu singkatan kepada akronim Clean City (bandar bersih), 

Healthy City (bandar sihat), Advanced City (bandar maju), Safe City 

(bandar selamat ) dan Eco Friendly City (bandar mesra alam).  

 

2. Oleh itu, bagi memastikan keselamatan penduduk di kawasan 

perumahan tersebut terjaga, setiap pemaju perumahan perlu 

menyediakan kemudahan Kamera Litar Tertutup (Closed-circuit Television 

– CCTV) tertakluk kepada kehendak-kehendak teknikal dan spesifikasi 

yang ditetapkan oleh Pihak Berkuasa Tempatan (PBT) seperti yang 

dinyatakan dalam Perintah Pembangunan (Development Order – DO) atau 

Kebenaran Merancang Pendirian Bangunan (KMPB). 

 

3. Selain itu, bagi memastikan Wilayah Persekutuan sebagai sebuah 

Wilayah yang berdaya huni bagi semua lapisan masyarakat, Jabatan 

Wilayah Persekutuan juga telah menetapkan supaya di setiap 

pembangunan perumahan khususnya Residensi MADANI perlu dilengkapi 

dengan kemudahan seperti kemudahan sukan dan riadah, kawasan hijau 

dan tanah lapang, kemudahan kesihatan, kemudahan pendidikan seperti 

perpustakaan mini atau taska, ada ruang inklusif untuk Warga Emas dan 

ruang kebun bandar diambil kira oleh pihak pemaju sebagaimana yang 

dinyatakan dalam Perintah Pembangunan (Development Order – DO) atau 

Kebenaran Merancang Pendirian Bangunan (KMPB) oleh PBT. 

 

Sekian, terima kasih. 



                                                                                       NO SOALAN: 57 

 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : LISAN 

 

DARIPADA  : YB TUAN FONG KUI LUN  

     [ BUKIT BINTANG ] 

 

TARIKH  : 5 MAC 2025 (RABU) 

 

 

SOALAN 

 

TUAN FONG KUI LUN [ BUKIT BINTANG ] minta PERDANA MENTERI 

menyatakan rasional pembinaan tujuh kiosk di kawasan Pocket Park di 

Jalan Alor yang telah mengambil separuh ruang hijau dan menghalang 

hadapan kedai. Apakah tindakan DBKL untuk menangani kebimbangan 

peniaga dan penduduk setempat. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

1. Untuk makluman Ahli Yang Berhormat, rasional pembinaan kiosk ini 

adalah bertujuan untuk memperkemas dan memperkasakan penjaja di 

sekitar Kuala Lumpur. Dewan Bandaraya Kuala Lumpur (DBKL) 

mengambil inisiatif untuk membina ruang berniaga yang lebih selesa 

bagi meningkatkan ekonomi penjaja yang terlibat. 

 

2. Tapak tersebut merupakan kawasan rizab jalan yang hanya 

mempunyai laluan siarkaki dan beberapa pokok berpasu milik pihak 

hotel. Dengan inisiatif pihak DBKL, kawasan ini telah dinaiktaraf 

sebagai taman poket dengan mengintegrasikan elemen landskap 

lembut dan kejur. 

 

3. Pihak DBKL telahpun mengambil langkah awal dengan mengadakan 

sesi libat urus bagi mendapatkan pandangan pemegang taruh dan 

penjaja setempat bagi menangani kebimbangan tersebut. Selain itu, 

pihak DBKL juga telah menyediakan dan merancang lebih banyak 

ruang hijau dan taman poket sekitar kawasan berdekatan seperti 

pengindahan dan pembinaan taman poket di Jalan Gading serta taman 

poket di Jalan Beremi.  

 

Sekian, terima kasih. 



                                                                                       NO SOALAN: 14 

 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : BUKAN LISAN 

 

DARIPADA  : YB DATO' SERI DR. SHAHIDAN BIN KASIM  
[ ARAU ] 

 
 

 

SOALAN 

 

 DATO' SERI DR.  SHAHIDAN  BIN  KASIM  [ ARAU ]  minta  PERDANA   

 MENTERI menyatakan:  

 

(a) perincian mengenai 139 kawasan meliputi 1,300 ekar tanah di Kuala 

Lumpur yang telah dikenal pasti sebagai berpotensi untuk 

dibangunkan semula di kawasan bandar serta implikasi yang terlibat; 

dan  

 

(b) apakah Kementerian memperuntukkan 70% tanah berpotensi 

berkenaan kepada Bumiputera selari dengan demografi 

kependudukan negara. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

1. Merujuk kepada Pelan Struktur Kuala Lumpur 2040 (PSKL 2040) 

yang telah diwartakan pada 19 Oktober 2023 dan Draf Pelan Tempatan 

Kuala Lumpur 2040 (DPTKL2040), sebanyak 139 tapak dikenal pasti 

dengan keluasan 1,228.96 hektar atau 3,036.81 ekar sebagai kawasan 

yang berpotensi untuk pembangunan semula. 

 

2. Daripada 139 tapak ini, sebanyak 91 kawasan disenaraikan 

sebagai kawasan kediaman lama dan usang yang berpotensi untuk 

dibangunkan semula seperti perumahan awam atau swasta sedia ada. 

 

3. Manakala sebanyak 48 kawasan merangkumi pelbagai jenis guna 

tanah iaitu perdagangan, institusi, kemudahan masyarakat, infrastruktur 

dan utiliti, industri, pengangkutan serta pembangunan bercampur. Selain 

itu, sekiranya terdapat tapak lain yang menepati syarat dan kriteria yang 

ditetapkan juga boleh dipertimbangkan sebagai tapak pembangunan 

semula. 

 

4. Implikasi dengan pelaksanaan pembangunan semula secara tidak 

langsung akan meningkatkan imej dan kualiti persekitaran yang lebih baik 

serta reka bentuk bandar yang lebih terancang. Pembangunan semula 

turut menyumbang kepada pembangunan yang mampan menerusi 

peningkatan kualiti hidup serta nilai tanah melalui penggunaan tanah 

yang lebih efisien dan ekonomik. 

 

5. Tapak pembangunan semula yang melibatkan perumahan awam 

dan swasta sedia ada akan diberi unit ganti kepada penduduk berkaitan. 

Dalam meningkatkan peratusan penguasaan Bumiputera dalam 

pemilikan hartanah terutama bagi pembangunan semula dan baharu, 

pihak Dewan Bandaraya Kuala Lumpur telah mensyaratkan kuota 

bumiputera sebanyak 70% bagi projek kerajaan atau usahasama. 

Manakala bagi projek swasta, sebagaimana yang disyaratkan di dalam 

Jawatankuasa Pusat Setempat 1 Bilangan 16 Tahun 2023 yang 

dipengerusikan oleh Datuk Bandar Kuala Lumpur, kuota Bumiputera 

ditetapkan sebanyak 40% jika majoriti penduduk setempat adalah 

Melayu, namun terdapat fleksibiliti untuk dikurangkan kepada 30% jika 

penduduk setempat didiami oleh majoriti kaum bukan-Melayu. 

 

Sekian, terima kasih. 



                                                                                     NO SOALAN: 128 

 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : BUKAN LISAN 

 

DARIPADA  : YB TUAN FONG KUI LUN  
     [ BUKIT BINTANG ] 
 

 

SOALAN 

 

TUAN FONG KUI LUN [ BUKIT BINTANG ] minta PERDANA MENTERI 

menyatakan status aduan-aduan yang diterima daripada penghuni 

kondominium dan pangsapuri di Kuala Lumpur dalam tempoh lima tahun 

kebelakangan ini, termasuk jumlah aduan yang telah diselesaikan, jenis 

aduan dan perbadanan pengurusan yang bermasalah. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

1. Untuk makluman Ahli Yang Berhormat, Dewan Bandaraya Kuala 

Lumpur (DBKL) telah menerima sebanyak 10,051 aduan untuk tempoh 

lima tahun kebelakangan ini bermula 2020 sehingga 2025. 

 

2. Aduan-aduan yang melibatkan skim pemajuan berstrata di Wilayah 

Persekutuan Kuala Lumpur ini diterima dari pihak pengurusan (samada 

pemaju / Badan Pengurusan Bersama / Perbadanan Pengurusan / Ejen 

Pengurusan), pemilik, penyewa dan lain-lain pihak yang berkepentingan 

secara surat-menyurat, emel, bersemuka dan Sistem Pengaduan Awam 

Kuala Lumpur (Adu@KL).   

 

3. Aduan-aduan berkenaan dikategorikan sebagai aduan yang 

melibatkan isu-isu pengendalian mana-mana mesyuarat,  pentadbiran dan 

pengurusan, penyenggaraan dan kerosakan, kewangan, khidmat nasihat, 

penguatkuasaan dan lain-lain. 

 

4. Mengikut statistik sebanyak 10,018 aduan (99.67%) telah pun 

diambil tindakan dan selesai manakala sebanyak 33 aduan lagi (0.33%) 

masih dalam tindakan. 

 

Sekian, terima kasih. 



                                                                                        NO SOALAN: 131 

 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : BUKAN LISAN 

 

DARIPADA  : YB TUAN FONG KUI LUN  
     [ BUKIT BINTANG ] 
 

 

SOALAN 

 

TUAN FONG KUI LUN [ BUKIT BINTANG ] minta PERDANA MENTERI 

menyatakan langkah DBKL dalam mengawal sistem parkir di pusat bandar 

Kuala Lumpur, termasuk menetapkan had masa parkir maksimum selama 

dua jam di kawasan tertentu serta tindakan yang akan diambil terhadap 

kenderaan yang melanggar peraturan ini. 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

7. Untuk makluman Ahli Yang Berhormat, Dewan Bandaraya Kuala 

Lumpur (DBKL) telah menguatkuasa pengurusan tempat letak kereta 

(TLK) bahu jalan berdasarkan Perintah Pengangkutan Jalan (Peruntukan 

Tempat Letak Kereta) Wilayah Persekutuan Kuala Lumpur 2016. Melalui 

Perintah ini, peraturan berkenaan dengan pengurusan, penggunaan, 

penguatkuasaan dan caj bayaran TLK telah ditetapkan seperti berikut;-  

 

i. Terdapat 3 Zon yang dikategorikan di dalam kawasan Kuala 

Lumpur iaitu Zon A (Pusat Bandar), Zon B (Luar Pusat Bandar 

Beraktiviti Tinggi) dan Zon C ( Luar Pusat Bandar); 

ii. Kadar caj bayaran yang dikenakan bagi Zon A adalah RM1.50 

sejam pertama dan RM2.50 jam berikutnya. Manakala bagi Zon 

B adalah RM 1.00 sejam dan Zon C adalah RM0.80 sejam; dan  

iii. Waktu Operasi bayaran caj parkir bahu jalan ini adalah bermula 

dari Jam 7.30 pagi hingga 6.00 petang iaitu dari hari Isnin hingga 

Sabtu tidak termasuk pada hari Ahad dan cuti am. 

 

8. DBKL juga telah melaksanakan kaedah bayaran caj TLK bahu jalan 

ini secara dalam talian atau tanpa tunai (cashless) di mana pengguna 

boleh menjelaskan bayaran caj TLK ini melalui aplikasi telefon pintar dan 

e-wallet terpilih. 

 

9. DBKL sedang dalam tindakan untuk melaksanakan kaedah petak 

TLK terhad 2 jam sekitar Kuala Lumpur secara berfasa di kawasan terpilih 

yang akan dijadikan sebagai pilot project.  

 

10. Penentuan kawasan dan bilangan petak TLK yang akan terlibat 

dengan kaedah TLK terhad 2 jam ini perlu mengambil kira kesesuaian dari 

segi aktiviti perniagaan di tapak dan kekerapan penggunaan petak TLK di 

suatu kawasan. 

11. DBKL juga dalam tindakan membuat penambahbaikan sistem 

pengurusan TLK sedia ada bagi mengambil kira fungsi kawalan bayaran 

dan penguatkuasaan penggunaan petak TLK terhad 2 jam ini. Selain itu, 

insfrastruktur petak TLK perlu ditambah baik dari segi penandaan petak 

TLK dan notis papan tanda untuk hebahan dan makluman awam. Hal ini 

adalah bagi membezakan petak tempat letak kereta terhad 2 jam dan petak 

yang tidak terhad tempoh masa. 

 

12. Dijangka pelaksanaan petak TLK terhad 2 jam ini akan mula 

dikuatkuasakan pada pertengahan tahun 2025 secara berfasa di kawasan 

terpilih.  

 

Sekian, terima kasih. 



                                                                                     NO SOALAN: 260 

 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : BUKAN LISAN 

 

DARIPADA  : YB TUAN LIM LIP ENG  
     [ KEPONG ] 
 
 
SOALAN 

 

TUAN LIM LIP ENG [ KEPONG ] minta PERDANA MENTERI 

menyatakan jumlah kuda yang dijaga oleh Dewan Bandaraya Kuala 

Lumpur (DBKL) sejak tahun 2023, jumlah kuda baru yang dibeli beserta 

kos setiap seekor, negara asal kuda, serta berapa ekor kuda yang sakit 

atau mati. Selain itu, berapa kos setahun yang ditanggung DBKL untuk 

penjagaan kuda-kuda ini. 

 

 

 



NO SOALAN: 260 
 

 

 

 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

1. Untuk makluman Ahli Yang Berhormat, sejak tahun 2023, Dewan 

Bandaraya Kuala Lumpur (DBKL) mempunyai 73 ekor kuda di Unit 

Berkuda DBKL. Jumlah 73 ekor kuda ini termasuk dengan 16 ekor (15 ekor 

pembelian dan 1 ekor sumbangan) kuda baru yang dibeli pada tahun 2023 

dengan kos tawaran syarikat tender membeli kuda dan peralatan 

sebanyak RM 2,720,200.00. Antara negara asal kuda yang dibeli adalah 

dari negara Jerman, Netherlands dan Perancis.  

 

2. Sebanyak 3 ekor kuda telah mati pada tahun 2023 dan sebanyak 

10 ekor telah mati atau dilupuskan pada tahun 2024 akibat penyakit dan 

faktor usia tua menjadikan jumlah terkini di Unit Berkuda DBKL sebanyak 

60 ekor kuda. Kos penyelenggaraan kuda termasuk makanan, ubat-

ubatan, peralatan dan wood shaving secara purata untuk setahun adalah 

sebanyak RM2,451,658 manakala purata kos penyelenggaraan stable 

kuda untuk setahun adalah sebanyak RM351,036.40 menjadikan jumlah 

kos keseluruhan sebanyak RM 2,802,694.40. 

 

Sekian, terima kasih. 

 

 

 



                                                                            NO SOALAN: 344 

 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : BUKAN LISAN 

 

DARIPADA  : YB DATO' WIRA DR. KU ABD RAHMAN BIN  
KU ISMAIL [ KUBANG PASU ] 

 
 

SOALAN 

 

DATO' WIRA DR. KU ABD RAHMAN BIN KU ISMAIL [ KUBANG PASU]  

minta PERDANA MENTERI menyatakan langkah yang diambil oleh 

Kerajaan bagi mengembalikan keyakinan pelanggan-pelanggan untuk 

kembali membeli belah di Jalan Masjid India sejak dibuka semula pada 31 

Disember lalu. Perasaan bimbang masih lagi menyelubungi mereka sejak 

kemalangan pelancong dari India pada 23 Ogos 2024 lalu. 

 

 

 

 

 

 

 



NO SOALAN: 344 
 

 

 

 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

13. Untuk makluman Ahli Yang Berhormat, Dewan Bandaraya Kuala 

Lumpur (DBKL) telahpun selesai menjalankan kerja-kerja baikpulih yang 

berlaku pada 23 Ogos 2024. Status semasa ialah, kerja-kerja baikpulih 

tapak lubang benam pertama iaitu “Ground Zero” serta tapak lubang 

benam kedua iaitu berhadapan bit Polis Jalan Masjid India telahpun siap 

sepenuhnya pada 31 Disember 2024. 

 

14. Berdasarkan sidang media dan pengumuman pembukaan 

kawasan Ground Zero jalan Masjid India oleh Datuk Bandar pada Selasa, 

31 Disember 2024 serta Lawatan Kerja Turun Padang (TUPA) YAB 

Perdana Menteri pada Jumaat, 10 Januari 2025 telah memberi keyakinan 

kepada pengunjung-pengunjung di Jalan Masjid India. Susulan daripada 

lawatan tersebut, bilangan pengunjung telahpun bertambah dengan positif 

hasil baikpulih dari pihak DBKL dan IWK.  

 

15. Berdasarkan temubual tidak langsung dengan peniaga-peniaga di 

lokasi, rata-rata memberikan respon perniagaan meningkat secara positif 

tetapi tidak agresif. Bagi mengembalikan keyakinan pelanggan-pelanggan 

mengenai keselamatan awam yang akan menjejaskan aktiviti 

perdagangan di kawasan tersebut, DBKL akan membuat hebahan melalui 

pelbagai platform media sosial serta akan berterusan dalam menjelaskan 

mengenai tahap keselamatan di kawasan Masjid India 

 

Sekian, terima kasih. 



                                                                                     NO SOALAN: 390 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : BUKAN LISAN 

 

DARIPADA  : YB TUAN WAN AHMAD FAYHSAL BIN WAN    
                                        AHMAD KAMAL [ MACHANG ]  
 

 

SOALAN 

 

TUAN WAN AHMAD FAYHSAL BIN WAN AHMAD KAMAL 

[MACHANG] minta PERDANA MENTERI menyatakan jika terdapat 

cadangan untuk membaik pulih rumah-rumah tradisional yang sudah 

usang di sekitar Bandaraya Kuala Lumpur sebagai usaha konservasi dan 

menarik pelancong luar dengan lebih banyak. 

 
 

 

 

 

 

 



NO SOALAN: 390 
 

 

 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

Untuk makluman Ahli Yang Berhormat, Dewan Bandaraya Kuala Lumpur 

(DBKL) tiada dalam perancangan untuk membaik pulih rumah-rumah 

tradisional yang sudah usang milik persendirian di sekitar Bandaraya 

Kuala Lumpur serta tidak ada dasar khusus bagi tujuan konservasi pada 

mana-mana aset atau pemilikan bukan dimiliki oleh DBKL.  

  

Sekian, terima kasih. 



                                                                                     NO SOALAN: 541 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT 

PARLIMEN KELIMA BELAS TAHUN 2025 

__________________________________________________________ 

 

PERTANYAAN : BUKAN LISAN 

 

DARIPADA  : YB DR. RADZI BIN JIDIN    

     [ PUTRAJAYA ] 

 

 

SOALAN 

 

DR. RADZI BIN JIDIN [PUTRAJAYA] minta PERDANA MENTERI 

menyatakan: 

                          

(a) Langkah yang sedang dan akan diambil untuk mengelak daripada 

berlakunya banjir kilat di Putrajaya serta jumlah peruntukan yang 

disediakan untuk tujuan tersebut; dan 

 

(b) Senarai lokasi-lokasi yang berisiko tinggi berlaku banjir kilat di 

Putrajaya. 

 

 

 

 

 

 

 



NO SOALAN: 541 
 

 

 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

16. Untuk makluman Ahli Yang Berhormat, antara langkah jangka 

pendek yang telah diambil adalah dengan memasang satu sistem amaran 

awal kenaikan paras air (IOT) didalam sump longkang utama sebelum ke 

Sungai Anak Gajah. Sistem tersebut akan memberi amaran awal kepada 

penduduk sekitar apabila paras air telah mencapai paras bahaya. Sistem 

ini dikawal dan disambung sepenuhnya ke Putrajaya Command Center 

(PCC) bagi membolehkan pemantauan dilaksanakan secara 24 jam.  

Selain itu, satu tempat letak kenderaan sementara disediakan kepada 

penduduk sekitar bagi mengelakkan penduduk meletakkan kenderaan di 

bahu jalan yang berisiko banjir kilat. 

 

2. Bagi langkah jangka sederhana, kerja-kerja pembersihan secara 

berkala dilaksanakan di longkang-longkang utama dan Gross Pollutant 

Trap (GPT) dengan anggaran kos RM 300,000.00 setahun. 

 

3. Antara inisiatif langkah jangka panjang pula, pihak Jabatan 

Pengairan dan Saliran (JPS) Putrajaya akan memohon peruntukan bagi 

mendalamkan Sungai Anak Gajah di bahagian hulu. Selain itu, pihak 

Perbadanan Putrajaya (PPj) juga akan memohon peruntukan bagi 

membuat penjajaran semula aliran sungai di sepanjang landasan ERL. 

  

4. Bagi kawasan-kawasan yang berisiko, pihak PPj telah mengambil 

tindakan segera dengan membuat penambahbaikan ‘outlet’ ke longkang 

supaya aliran air hujan dapat bergerak dengan lebih lancar tanpa halangan 

daun-daun kering yang turut tersangkut di gratting semasa hujan lebat. 

Sehingga kini kawasan yang berisiko banjir kilat yang masih didalam 

pemantauan pihak PPj hanyalah di Presint 11.  

 

Sekian, terima kasih. 



                                                                                     NO SOALAN: 601 

 

 

 

PEMBERITAHUAN PERTANYAAN DEWAN RAKYAT  

MESYUARAT PERTAMA, PENGGAL KEEMPAT  

PARLIMEN KELIMA BELAS TAHUN 2025 

__________________________________________________________ 

 

PERTANYAAN : BUKAN LISAN 

 

DARIPADA  : YB PUAN TERESA KOK SUH SIM  
     [ SEPUTEH ] 
 
 

SOALAN 

 

PUAN TERESA KOK SUH SIM [ SEPUTEH ] minta PERDANA MENTERI 

menyatakan: 

 

a) permohonan dan lokasi pembangunan semula perumahan lama di 

Kuala Lumpur setakat 31 Januari 2025; dan  

 

b) apakah pembangunan semula rumah pangsa Taman Sri Endah masih 

akan dipertimbangkan memandangkan bantahan kuat daripada para 

persatuan penduduk di Sri Petaling. 

 

 

 

 

 

 

 



NO SOALAN: 601 
 

 

 

JAWAPAN 

 

YB DR. ZALIHA BINTI MUSTAFA 

MENTERI DI JABATAN PERDANA MENTERI  

(WILAYAH PERSEKUTUAN) 

 

Tuan Yang di-Pertua, 

 

1. Untuk makluman Ahli Yang Berhormat, merujuk kepada Pelan 

Struktur Kuala Lumpur 2040 (PSKL 2040) yang telah diwartakan pada 19 

Oktober 2023 dan Draf Pelan Tempatan Kuala Lumpur 2040 

(DPTKL2040), 139 tapak telah dikenalpasti sebagai kawasan yang 

berpotensi untuk pembangunan semula.  

 

2. Sehinga 31 Januari 2025, terdapat 28 permohonan yang telah 

diterima melibatkan pembangunan semula perumahan lama di Kuala 

Lumpur. (Sebanyak 15 pemohonan telah tunjuk minat dan sebanyak 13 

permohonan telah diterima oleh OSC.) 

 

3. Pihak Dewan Bandaraya Kuala Lumpur (DBKL) sehingga kini tidak 

menerima permohonan secara rasmi bagi cadangan pembangunan 

semula Flat Taman Sri Endah. 

 

Sekian, terima kasih. 

 


